
 

 
 

AZƏRBAYCAN  RESPUBLİKASININ 
NAZİRLƏR  KABİNETİ  

 
Q Ə R A R  

 
 

Azərbaycan Respublikası Nazirlər Kabinetinin 2016-cı il 5 fevral 
tarixli 37 nömrəli Qərarı ilə təsdiq edilmiş “Ünvanlı dövlət sosial 
yardımın alınması üçün müraciət edilməsi, onun təyin olunması, 
verilməsi və verilməsindən imtina edilməsi Qaydaları”nda  
.................................dəyişiklik edilməsi barədə 

 

 
Azərbaycan Respublikası Konstitusiyasının 119-cu maddəsinin 

səkkizinci abzasını rəhbər tutaraq, Azərbaycan Respublikasının 
Nazirlər Kabineti qərara alır: 

Azərbaycan Respublikası Nazirlər Kabinetinin 2016-cı il           
5 fevral tarixli 37 nömrəli Qərarı (Azərbaycan Respublikasının 
Qanunvericilik Toplusu, 2016, № 2 (II kitab), maddə 379, № 7, 
maddə 1342, № 11, maddələr 1965, 1976, № 12, maddə 2239; 
2018, № 8, maddələr 1793, 1795, № 12 (II kitab), maddə 2730; 
2019, № 1, maddə 165, № 3, maddə 532, № 7, maddələr 1318, 
1334; Azərbaycan Respublikası Nazirlər Kabinetinin 2020-ci il           
8 oktyabr tarixli 381 nömrəli Qərarı) ilə təsdiq edilmiş “Ünvanlı dövlət 
sosial yardımın alınması üçün müraciət edilməsi, onun təyin 
olunması, verilməsi və verilməsindən imtina edilməsi Qaydaları”nda 
aşağıdakı dəyişikliklər edilsin: 

1. 1.1-ci bənddə “bəndinə” sözü “maddəsinə” sözü ilə əvəz 
edilsin. 

2. 1.2.2-ci yarımbənddə “qrup əlilə” sözləri “dərəcə əlilliyi olan 
şəxsə” sözləri ilə əvəz edilsin. 

3. 1.2.4-cü yarımbənd aşağıdakı redaksiyada verilsin: 

“1.2.4. ailənin əmək qabiliyyətli üzvünün “İşsizlikdən sığorta 
haqqında” Azərbaycan Respublikasının Qanununa uyğun olaraq 
işsizlikdən sığorta ödənişi alması;”. 

4. 1.3-cü bənddə “Nazirlik” sözü “Azərbaycan Respublikasının 
Əmək və Əhalinin Sosial Müdafiəsi Nazirliyi (bundan sonra – 
Nazirlik)” sözləri ilə və “təşkilatların” sözü isə “qurumlarının (bundan 
sonra – qurumlar)” sözləri ilə əvəz edilsin. 

5. 1.3.4-cü yarımbənddə “Vergilər” sözü “İqtisadiyyat” sözü ilə 
əvəz edilsin. 

6. 1.3.12-ci və 1.3.17-ci yarımbəndlər ləğv edilsin. 
7. 2.1-ci bəndin ikinci cümləsində “notariat orqanı” sözləri 

“notarius” sözü ilə əvəz edilsin. 
8. 2.2-ci bənd aşağıdakı redaksiyada verilsin: 
“2.2. bu Qaydaların 2.1-ci bəndinə uyğun olaraq təsdiq edilmiş 

təmsilçilik barədə ərizədə göstərilən ailəni təmsil edən  şəxs (bundan 
sonra – Təmsilçi) “Elektron hökumət” və ya Nazirliyin “e-sosial” 
internet portallarında yerləşdirilmiş “ünvanlı sosial yardımla bağlı 
müraciətin edilməsi” elektron xidmətdən istifadə etməklə “Ərizə-
bəyannamə”ni (2 nömrəli əlavə) dolduraraq Nazirliyin Mərkəzləş-
dirilmiş elektron informasiya sisteminin “Ünvanlı yardım” (VEMTAS) 
altsisteminə (bundan sonra – VEMTAS) göndərir.”.  

9. 2.3-cü, 2.4-cü və 2.5-ci bəndlər ləğv edilsin.  
10. 2.6-cı bənd aşağıdakı redaksiyada verilsin: 
“2.6. Elektron formada göndərilmiş müraciət həmin gün 

qeydiyyata alındıqdan sonra istifadəçinin ekranına və Təmsilçinin 
“Ərizə-bəyannamə”də qeyd etdiyi əks-əlaqə vasitələrinin birinə 
VEMTAS tərəfindən ərizənin qeydiyyat tarixi və nömrəsi haqqında 
bildiriş (3 nömrəli əlavə) 3 (üç) gün müddətində göndərilir. Ərizənin 
qeydiyyata alındığı tarix ailənin sosial yardımın alınması üçün 
müraciət etdiyi gün sayılır.”; 

11. 3.1-ci bənddə “müvafiq qərar qəbul edilir” sözləri “sosial 
yardımın təyin olunması və ya təyin olunmasından imtina edilməsi 
barədə müvafiq qərar çıxarılır” sözləri ilə əvəz edilsin. 

12. 3.3-cü bənddə “Şöbənin” sözü “Nazirliyin tabeliyində 
Dövlət Sosial Müdafiə Fondunun struktur bölmələrinin (bundan  
sonra – Bölmə) və ya “DOST” mərkəzlərinin (bundan sonra – 
Mərkəz)” sözləri ilə əvəz edilsin. 

13. 3.4-cü bənd (3.4.1-ci və 3.4.2-ci yarımbəndlər istisna 
olmaqla) aşağıdakı redaksiyada verilsin: 

“3.4. Bölmənin və ya Mərkəzin sosial yardım üzrə işçisi “Ailənin 
maddi-məişət şəraitinin müayinəsi”ni (4 nömrəli əlavə) müvafiq 
proqram təminatı ilə təchiz edilmiş xüsusi texniki avadanlıqlar 
vasitəsilə Təmsilçinin iştirakı olmaqla video, foto çəkilişi və səs yazısı 
əsasında həyata keçirir və nəticələrini gücləndirilmiş elektron imza ilə 
təsdiqləyərək real vaxt rejimində VEMTAS-a ötürür. “İnzibati icraat 
haqqında” Azərbaycan Respublikası Qanununun 42.1-ci maddə-
sində nəzərdə tutulmuş əsaslar olduqda, sosial yardım üzrə işçi öz-
özünə etiraz etməyə borcludur.”. 

14. 3.5-ci bənddə “2 (iki)” rəqəmi və sözü “1 (bir)” rəqəmi və 
sözü ilə əvəz edilsin. 

15. 3.7-ci bənd üzrə: 
15.1. 3.7.2-ci yarımbənddə “meyarına bərabər və ya məcmu-

sundan” sözləri “meyarlarının məcmusuna bərabər və ya ondan” 
sözləri ilə əvəz edilsin; 

15.2. 3.7.5-ci yarımbənddə “Nazirlik yanında Dövlət Məşğulluq 
Xidmətinin yerli orqanı” sözləri “Nazirliyin tabeliyində Dövlət 
Məşğulluq Agentliyinin struktur bölməsi” sözləri ilə əvəz edilsin; 

15.3. 3.7.6-cı yarımbənddə “10 faizindən çox olduqda” sözləri 
“15 (on beş) faizinə bərabər və ya ondan yuxarı olduqda” sözləri ilə 
əvəz edilsin. 

16. 3.8-ci bəndə “yardımın” (ikinci halda) sözündən əvvəl 
“sosial” sözü əlavə edilsin və həmin bənddən “və ya bildirilir” sözləri 
çıxarılsın. 

17. 4-cü hissə aşağıdakı redaksiyada verilsin: 
“4.1. Sosial yardım ayda bir dəfə aztəminatlı ailənin təmsilçi-

sinin adına olan kart hesabına mərkəzləşdirilmiş şəkildə tam 
məbləğdə və nağdsız qaydada ödənilir. 

4.2. Sosial yardım almaq üçün müraciət edilən zaman ailə 
sosial yardımın təyin olunmasına və ya məbləğinin dəyişdiril-
məsinə səbəb ola biləcək hallar barədə (ailənin tərkibi, əmlakı və 
gəliri haqqında) tam və düzgün məlumat verməlidir. 

4.3. Aşağıdakı məlumatlar istisna olmaqla sosial yardım 
təyin edildikdən sonra ailənin gəlirlərində dəyişiklik baş verdikdə, 
sosial yardım alan ailə bu barədə elektron formada VEMTAS-a    
15 (on beş) iş günü müddətində məlumat verməlidir: 

4.3.1. Azərbaycan Respublikası Prezidentinin təqaüdlərinin və 
sosial müavinətlərin, həmçinin vahid aylıq müavinətin məbləğinin 
artırılması barədə məlumatlar; 



4 

4.3.2. əmək pensiyasının minimum məbləğinin və minimum 
aylıq əməkhaqqının məbləğinin artırılması və əmək pensiyalarının 
indeksləşdirilməsi barədə məlumatlar; 

4.3.3. seçilmiş özünüməşğulluq istiqamətinin təşkili üçün 
verilmiş əmlak barədə məlumatlar; 

4.3.4. əmək müqaviləsi barədə məlumatlar; 
4.3.5. sahibkarlıq fəaliyyəti, o cümlədən sadələşdirilmiş vergi 

ödəyicisi olması barədə məlumatlar; 
4.3.6. ailənin mülkiyyətində və ya istifadəsində nəqliyyat 

vasitəsi olması barədə məlumatlar. 
4.4. Bu Qaydaların 4.3-cü bəndində göstərilən sosial yardımın 

dayandırılmasına və məbləğinin dəyişdirilməsinə səbəb ola biləcək 
hallardan biri baş verdikdə (4.3.1-4.3.3-cü yarımbəndlərdə qeyd 
olunan məlumatlar istisna olmaqla) VEMTAS tərəfindən sosial 
yardımın verilməsi dayandırılır və ailənin sosial yardım almaq 
hüququna Təmsilçinin müraciəti əsasında yenidən baxılır. 

4.5. Sosial yardımın məbləği ailə tərəfindən ardıcıl gələn 2 (iki) 
ay müddətində kart hesabından götürülmədikdə, VEMTAS tərəfindən 
sosial yardımın verilməsi dayandırılır və ailənin sosial yardım almaq 
hüququna Təmsilçinin müraciəti əsasında yenidən baxılır. 

4.6. Bu Qaydaların 4.4-cü və 4.5-ci bəndlərində göstərilən hal 
baş verdikdə, sosial yardımın verilməsi dəyişikliyin baş verdiyi aydan 
sonrakı ayın 1-dən dayandırılır. 

4.7. Ailəyə ev, mənzil (əgər bu ev və ya mənzil ailənin 
əmlakında və ya istifadəsində olan yeganə ev və ya mənzil 
deyildirsə) və nəqliyyat vasitəsi bağışlandığı hallarda, sosial 
yardımın verilməsi həmin halın baş verdiyi gündən dayandırılır. 

4.8. Aztəminatlı ailənin üzvü “Məşğulluq haqqında” 
Azərbaycan Respublikasının Qanununa uyğun olaraq özünüməş-
ğulluğa cəlb edildiyi hallarda, həmin ailənin sosial yardım almaq 
üçün müraciət etmək hüququ seçilmiş özünüməşğulluq istiqaməti 
üzrə əmlakın verilməsi barədə müqavilənin qüvvədə olduğu 
müddətdə məhdudlaşdırılır. 

4.9. Sosial yardım almaq hüququna baxılma zamanı sosial 
yardımın təyin olunmasına və ya məbləğinin dəyişdirilməsinə səbəb 
ola biləcək hallar barədə (ailənin tərkibi, əmlakı və gəliri haqqında) 
düzgün olmayan və ya natamam məlumat verildiyi aşkar olunduqda 
və ya bu Qaydaların 4.3-cü bəndinin tələbi pozulduqda “Ünvanlı 
dövlət sosial yardımı haqqında” Azərbaycan Respublikası 

Qanununun 10.4-cü maddəsinə uyğun olaraq həmin ailə 1 (bir) il 
müddətinə sosial yardım almaq hüququnu itirir.  

4.10. Sosial yardımın təyin edilməsi və sosial yardımın təyina-
tından imtina edilməsi barədə qərardan “İnzibati icraat haqqında” 
Azərbaycan Respublikasının Qanununa uyğun olaraq inzibati 
qaydada Nazirliyə və (və ya) məhkəməyə şikayət verilə bilər.”. 

18. 5.9-cu bənddən “borc (o cümlədən kredit),” sözləri 
çıxarılsın. 

19. 5.22-ci bənddə “qrup əlil” sözləri “dərəcə əlilliyi olan şəxs 
ailə” sözləri ilə əvəz edilsin. 

20. 5.24.3-cü yarımbənddə “uşaq doğularkən ödənilən 
birdəfəlik müavinət, dəfn üçün müavinət, radiasiya qəzasının 
ləğvində iştirak etmiş və həmin qəza nəticəsində zərər çəkmiş 
şəxslərə hər il müalicə üçün verilən müavinət” sözləri “radiasiya 
qəzası nəticəsində zərər çəkmiş şəxslərə hər il müalicə üçün 
müavinət, uşağın anadan olmasına görə müavinət, dəfn üçün 
müavinət və penitensiar müəssisələrdə cəza çəkməkdən azad 
edilmiş şəxslərə birdəfəlik müavinət” sözləri ilə əvəz edilsin. 

21. 7.1-ci bənddə “(bu qayda dərc olunduqdan sonra 6 (altı) 
aydan gec olmayaraq) həmin arayış və məlumatlar Təmsilçi 
tərəfindən bu qurumlardan kağız formasında alınacaqdır” sözləri 
“həmin arayış və məlumatlar Təmsilçi tərəfindən kağız formasında 
alınır və VEMTAS-a daxil edilir” sözləri ilə əvəz edilsin. 

22. Həmin Qaydalara 1 nömrəli əlavənin Ərizə hissəsinin ikinci 
abzasında “2 (iki)” rəqəmi və sözü “1 (bir)” rəqəmi və sözü ilə, 
beşinci abzasında isə “kontorunun” sözü “ofisinin” sözü ilə əvəz 
edilsin. 

23. Həmin Qaydalara 2 nömrəli əlavə üzrə: 
23.1. “Ərizə-bəyannamə” hissəsinin üçüncü abzasının birinci 

cümləsində “5 (beş) iş günü” rəqəmi və sözləri “15 (on beş) iş günü” 
rəqəmi və sözləri ilə, ikinci cümləsində “10.2-ci” sözləri isə “10.4-cü” 
sözləri ilə əvəz edilsin; 

23.2. “Kreditlər barədə məlumat” hissəsi çıxarılsın; 
23.3. “İmza: ____________” və “(imza ərizə-bəyannamə kağız 

üzərində təqdim edildikdə tələb olunur)” sözləri çıxarılsın. 
24. Həmin Qaydalara 3 nömrəli əlavənin üçüncü abzasında 

“Vahid Elektron Müraciət və Təyinat Alt Sistemi (VEMTAS)” sözləri 
“Mərkəzləşdirilmiş elektron informasiya sisteminin “Ünvanlı yardım” 
(VEMTAS) altsistemi” sözləri ilə əvəz edilsin. 

25. Həmin Qaydalara 5 nömrəli əlavənin adında “təyin 
olunmasına dair Bildiriş” sözləri “təyin olunması barədə Qərar” 
sözləri ilə əvəz edilsin. 

26. Həmin Qaydalara 6 nömrəli əlavənin adında “imtina 
edilməsinə dair Bildiriş” sözləri “imtina edilməsi barədə Qərar” sözləri 
ilə əvəz edilsin. 

 
 
 
 

                          Əli Əsədov 
                                Azərbaycan Respublikasının Baş naziri 
 
 

Bakı şəhəri,  7  noyabr  2020-ci il 
 
№  445 

 
 
 


